
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী





 


হামু রাজা দিচ্চে থানা

ভয় কারে কয় নাইক জানা,

তাহার সদ্য প্রমাণ রাণা
পেয়েছেন প্রচুর।

হারাবংশীর কেল্লা বুঁদি
যোজন তিনেক দূর।


মন্ত্রী কহে যুক্তি করি—
আজকে সারারাতি

মাটি দিয়ে বুঁদির মত
নকল কেল্লা পাতি।

রাজা এসে আপন করে

দিবেন ভেঙে ধূলির পরে,

নইলে শুধু কথার তরে।
হবেন আত্মঘাতী।—

মন্ত্রী দিল চিতোর মাঝে
নকল কেল্লা পাতি।


কুম্ভ ছিল রাণার ভৃত্য
হারাবংশী বীর

হরিণ মেরে আস্চে ফিরে
স্কন্ধে ধনু তীর।

